
ᑐᑭᓯᒋᐊᒃᑲᓐᓂᕈᒪᒍᕕᑦ 
ᐃᓐᓇᕈᖅᐸᓪᓕᐊᓂᐅᑉ 

ᒥᒃᓵᓄᑦ:

IRESPECTMYSELF.CA 
SEXANDU.CA

ᐅᕝᕙᓘᓐᓃᑦ 
ᐃᓗᐊᖅᓴᐃᔨᖕᓄᑦ 
ᐅᖃᖃᑎᖃᕐᓗᑎᑦ.

ᐃᓅᓯᑦᑎᓐᓂ

ᓈᒻᒪᒃᑐᖅ

ᐃᓐᓇᕈᖅᐸᓪᓕᐊᖅᑎᓪᓗᑕ, ᑎᒥᕗᑦ 
ᐊᓯᔾᔨᖅᐸᓪᓕᐊᓲᖑᖕᒪᑦ ᓄᑕᕋᐅᓚᐅᕐᓗᑕ 
ᐃᓐᓇᕈᖅᐸᓪᓕᐊᓕᕐᓗᑕ ᑎᒥᕗᑦ 
ᐊᓯᔾᔨᖅᐸᓪᓕᐊᓕᖅᑎᓪᓗᒍ. ᐅᑯᐊ 
ᐊᓯᔾᔨᖅᐸᓪᓕᐊᓕᓲᖑᕗᑦ ᑎᒥᑦᑎᓐᓃᑦᑐᖅ 
ᐊᐅᓚᔾᔭᐃᒋᐊᕐᓂᖏᑦ ᐊᓯᔾᔨᕌᖓᑕ, 
ᐃᓚᐅᕈᑎᕗᑦ ᐋᖅᑭᒃᐸᓪᓕᐊᓕᕌᖓᑕ 
ᑎᒥᑦᑎᓐᓂ.

ᐅᑭᐅᖃᖅᑎᒋᓕᕌᖓᑦᑕ 7 ᐊᒻᒪ 16 
ᐊᑯᓐᓂᖓᓂ, ᐃᓐᓇᕈᖅᐸᓪᓕᐊᓕᓲᖑᕗᒍᑦ. 
ᐃᓐᓇᕈᖅᐸᓪᓕᐊᑎᓪᓗᑕ ᑎᒥᕗᑦ 
ᐊᓯᔾᔨᖅᑎᓪᓗᒍ ᑭᒃᑯᓕᒫᑦᑎᐊᓄᑦ 
ᐊᖅᑯᓵᖅᑕᐅᓲᖑᔪᖅ, 
ᐃᓐᓇᕈᖅᐸᓪᓕᐊᓕᖅᑎᓪᓗᑕ 
ᐊᔾᔨᒌᖃᑦᑕᙱᑦᑐᖅ ᑭᒃᑯᓕᒫᑦᑎᐊᓄᑦ, 
ᖃᓄᐃᙱᑦᑎᐊᖅᖢᓂᓗ!

ᑎᒥᕗᑦ ᐊᓯᔾᔨᖃᑦᑕᕐᓂᖏᑦᑎᒥᕗᑦ ᐊᓯᔾᔨᖃᑦᑕᕐᓂᖏᑦ
ᐃᓐᓇᕈᖅᐸᓪᓕᐊᔪᑦ ᖃᔅᓯᑲᓪᓚᑦ ᐊᔾᔨᒌᓲᖑᕗᑦ ᐊᖑᑎᓄᑦ ᐊᕐᓇᓄᓪᓗ,  

ᑭᓯᐊᓂᓗ ᖃᔅᓯᐊᕐᔪᖕᓂ ᐊᔾᔨᒌᙱᓐᓂᖃᓲᖑᖕᒥᔪᑦ.

ᐳᐃᒍᖅᑕᐃᓕᒋᑦ: ᓯᓂᑦᑎᐊᖃᑦᑕᑐᐊᕈᔅᓯ, 
ᓂᕆᑦᑎᐊᖃᑦᑕᑐᐊᕈᔅᓯ, ᐱᓕᕆᑦᑎᐊᖃᑦᑕᑐᐊᕈᔅᓯ 
ᖁᕕᐊᒋᔭᔅᓯᓐᓂᒃ ᐃᑲᔫᑎᔪᓐᓇᕐᒪᑕ ᐃᓱᒪᔅᓯᓐᓄᑦ 
ᑎᒥᔅᓯᓐᓄᓪᓗ ᐃᓐᓇᕈᖅᐸᓪᓕᐊᑎᓪᓗᓯ.

ᐃᑉᐱᖕᓂᐊᓃᑦ 
ᐊᓯᔾᔨᓲᑦ
ᑎᒥᑦᑕ ᐊᐅᓚᔾᔭᒋᐊᕈᑎᖏᑦ ᑎᒥᑦᑎᓐᓄᑦ 
ᐊᓯᔾᔨᕈᑎᒋᓲᕗᑦ ᓴᖅᑭᑦᑐᖃᕈᓐᓇᕐᒥᔪᑦ ᓄᑖᓂᒃ 
ᐊᒻᒪ ᐊᔾᔨᒋᔭᐅᙱᑦᑐᓂᒃ ᐃᒃᐱᖕᓇᖅᑐᓂᒃ. 
ᐅᔾᔨᕈᓱᑐᐃᓐᓇᕆᐊᖃᖅᐳᑎᑦ ᐃᒃᐱᒋᔭᑎᑦ 
ᐊᓯᔾᔨᖅᓴᕋᐃᑦᑐᒻᒪᕆᐅᓕᖕᓂᖏᓐᓂᒃ 
ᑕᒪᓐᓇᓗ ᐊᒃᓱᕈᕐᓇᖅᑐᐊᓘᖅᑰᔨᔪᓐᓇᖅᑐᖅ. 
ᑕᒪᒃᑯᐊ  ᑕᐃᔭᐅᔪᑦ ᐃᒃᐱᒋᔭᖅ 
ᐊᓯᔾᔨᖅᓴᕋᐃᓕᕐᓂᖓᓂᒃ ᖃᓄᐃᙱᑦᑑᓪᓗᑎᒡᓗ. 
ᐅᔾᔨᕈᓱᑐᐃᓐᓇᕆᐊᖃᕐᒥᔪᑎᑦ ᐊᔾᔨᒋᔭᐅᙱᑦᑐᓂᒃ 
ᐃᒃᐱᒍᓱᖕᓂᕐᓂᒃ ᑭᓇᒧᒃᑭᐊᖅ 
ᖃᐅᔨᒪᓚᐅᙱᑕᕋᓗᐊᕐᓂᒃ, ᑕᒪᒃᑯᐊ 
ᑕᐃᔭᐅᒐᔪᒃᑐᑦ ᐱᐅᒃᓴᕐᓃᑦ.

ᖁᕕᐊᓱᒃᑐᐊᓘᖅᑰᔨᔪᓐᓇᖅᑐᑎᑦ 
ᓄᒫᓱᒃᑐᐊᓘᖅᑰᔨᔪᓐᓇᖅᑐᑎᓪᓗ ᓇᓗᓗᑎᓪᓗ 
ᑭᓱᒥᒃ ᐱᔾᔪᑎᖃᕐᒪᖔᑦ. ᐱᒻᒪᕆᐅᕗᕐᓕ 
ᑕᐃᒪ ᐅᖃᖃᑎᖃᕆᐊᒃᓴᖅ ᐅᒃᐱᕆᔭᕐᓂᒃ 
ᖃᓄᖅ ᐃᒃᐱᒋᔭᖃᕐᒪᖔᖅᐱᑦ ᐃᓱᒪᒃᑯᑦ 
ᖃᓄᐃᙱᑦᑎᐊᕈᓯᖅ ᐱᒻᒪᕆᐅᖃᑕᐅᓂᖓᓄᑦ 
ᑎᒥᒃᑯᑦ ᖃᓄᐃᙱᑦᑎᐊᕈᓯᖅᑐᑦ.

ᐅᖃᖃᑎᖃᕆᐊᖃᕆᑐᐊᕈᕕᑦ ᑭᓇᒧᒃᑭᐊᖅ, 
ᓄᓇᕗᒻᒥ ᑲᒪᑦᓯᐊᖅᑐᑦ ᐅᖄᓚᕝᕕᐅᓗᓂ 
ᐃᑲᔪᖅᑎᑦ ᐊᑐᐃᓐᓇᐅᓲᑦ:  
867-979-3333 ᐅᕝᕙᓘᓐᓃᑦ   
1-800-265-3333.

• ᑕᒃᖠᕙᓪᓕᐊᑐᐃᓐᓇᓲᖑᕗᒍᑦ 
ᓇᐅᒃᑯᓪᓗ ᑎᒥᑦᑎᒍᑦ ᐱᕈᑳᓪᓚᒡᓗᑕ.

• ᖁᐃᑦᑎᑐᐃᓐᓇᕆᐊᖃᖅᐳᑎᑦ 
ᐅᖅᓱᖃᕆᐊᖃᕐᓂᖅᓴᐅᓂᕐᓄᑦ 
ᓄᑭᖃᕐᓂᖅᓴᐅᒋᐊᖃᕐᓂᕐᓄᓪᓗ 
ᑎᒥᖕᓄᑦ ᐃᑲᔫᑎᒃᓴᕐᓂᒃ.

• ᐊᕐᓇᐃᑦ, ᐃᕕᐊᖏᖅᑖᓲᖑᕗᑦ 
ᐅᔾᔨᕈᓱᑐᐃᓐᓇᕆᐊᖃᖅᐳᓪᓗ 
ᑰᑦᑎᓐᓈᖏᑦ ᖁᒃᑐᕋᖏᓪᓗ 
ᐱᕈᖅᐹᓪᓕᖅᑐᓂᒃ.

• ᑭᒃᑯᓕᒫᑦᑎᐊᑦ 
ᐊᐅᒪᔮᕐᓂᖅᓴᐅᓕᖃᑦᑕᖅᐳᑦ 
ᐃᓐᓇᕈᖅᐸᓪᓕᐊᑎᓪᓗᒋᑦ, 
ᐱᓗᐊᖅᑐᒥᒃ ᐅᓂᒃᑯᑦ.

• ᐱᒻᒪᕆᐅᕗᕐᓕ ᑕᐃᒪ ᓴᐅᐊᕋᔪᒡᓗᓯ 
ᐃᓚᖏᓪᓗ ᒪᒃᑯᒃᑐᑦ ᐅᓂᖅᓯᐅᑎᓂᒃ 
ᐊᑐᕈᒪᖃᑦᑕᕐᓂᐊᖅᑐᒃᓴᐅᕗᑦ. 

• ᑭᒃᑯᓕᒫᑦᑎᐊᑦ ᓂᐱᖏᑦ 
ᖃᑎᑦᑐᓲᖑᕗᑦ 
ᖃᑎᑦᑐᖅᐸᓪᓕᐊᑐᐃᓐᓇᖅᐸᒃᖢᑎᒡᓗ.

• ᐅᔾᔨᕈᓱᑐᐃᓐᓇᕆᐊᖃᕆᕗᑎᑦ 
ᓂᐲᑦ ᖁᔾᔪᐊᒡᒋᖅᑕᑲᑕᒡᓗᓂ 
ᐅᖃᓪᓚᒃᑎᓪᓗᑎᑦ. 
ᑕᐃᒪᓐᓇ ᖃᓄᐃᙱᑦᑐᖅ 
ᐃᒃᐱᖕᓇᕈᓐᓃᓲᖑᓪᓗᓂᓗ.

• ᑎᒥᓯ ᐊᐅᓚᔾᔭᐃᒍᑎᖏᑦ 
ᑎᒥᑦᑎᓐᓄᑦ ᐅᖅᓱᐊᕿᔪᓂᒃ 
ᐊᓂᔪᖃᕐᓂᖅᓴᐅᓂᐊᖅᐳᖅ, 
ᐱᓗᐊᖅᑐᒥᒃ ᑮᓇᒃᑯᑦ.

• ᐃᓚᖏᑦ ᐃᓄᐃᑦ ᑮᓇᖏᑦᑎᒍᑦ 
ᕿᕐᓂᖅᑐᓂᒃ ᓴᖅᑭᑦᑐᖃᕈᓐᓇᖅᐳᑦ/
ᒪᕿᑎᕆᐊᓕᖕᓂᒃ 
ᑕᐃᒪᐃᓐᓂᖓᓄᑦ ᑮᓇᖅᐳᑦ 
ᐅᐊᓴᑦᑎᐊᖃᑦᑕᕆᐊᖃᖅᐸᕗᑦ 
ᖃᐅᑕᒫᑦᑎᐊᖅ.

• ᓄᔭᖅᓯ 
ᐅᖅᓱᐊᕿᓂᖅᓴᐅᓕᕈᓐᓇᖅᑐᑦ 
ᓂᐊᖁᖅᓯ ᐅᐊᓴᕋᔪᒃᑯᔅᓯᐅᒃ ᓵᒻᐴᒧᑦ 
ᐃᑲᔫᑎᖃᕈᓐᓇᑦᑎᐊᖅᑐᖅ.

• ᒥᖅᑯᑎᑦ ᓴᖅᑭᑉᐸᓪᓕᐊᓂᐊᖅᐳᑦ 
ᓲᕐᓗ ᓂᐅᒃᑯᑦ, ᑕᓕᒃᑯᑦ, ᐅᓂᒃᑯᑦ, 
ᐊᑯᓐᓈᒃᑯᑦ, ᑮᓇᒃᑯᑦ, ᑐᓄᒃᑯᑦ, ᐊᒻᒪ 
ᐅᒃᐸᑎᒃᑯᑦ.

ᓄᔭᖅᐳᑦᓄᔭᖅᐳᑦ

• ᓴᖁᓗᖕᓂᖅ ᑐᑭᖃᖅᐳᖅ 
ᐊᑯᓐᓈᒃᑯᑦ ᐊᒃᑐᐊᓗᑎᑦ 
ᐊᓕᐊᓇᐃᒋᔭᕐᓂᒃ.

• ᓴᖁᓗᖕᓂᖅ ᖃᓄᐃᙱᑦᑐᖅ, 
ᐊᑦᑕᕐᓇᙱᑦᑐᖅ, ᐊᒻᒪ 
ᖃᓄᐃᙱᑦᑎᐊᖅᑐᖅ ᐊᖑᑎᓄᑦ 
ᐊᕐᓇᓄᓪᓗ, ᑭᓯᐊᓂ ᐃᓄᑑᓗᑎᒃ 
ᓴᖁᓗᖃᑦᑕᕆᐊᖃᖅᑐᑦ.

ᓂᐱᖓᓂᐱᖓᐱᕈᖅᐸᓪᓕᐊᓂᖅᐱᕈᖅᐸᓪᓕᐊᓂᖅ

ᐊᐅᒪᔮᕐᓂᖅᐊᐅᒪᔮᕐᓂᖅ ᐅᕕᓂᒃᐅᕕᓂᒃ ᓴᖁᓗᖕᓂᖅᓴᖁᓗᖕᓂᖅ



ᐃᑎᖅ  
ᑎᒥᑦᑎᓐᓃᑦᑐᖅ ᐊᓇᖅ 
ᐊᓂᒋᐊᖃᓕᕌᖓᑦ ᑕᕝᕘᓇ 
ᐊᓂᓲᖅ.

ᓇᑲᓱᒃ 
ᑎᒥᐅᑉ ᐊᐅᓚᔾᔪᑎᖓ 
ᐃᑎᕈᑦᑕ ᐃᓂᖓ.

ᐃᒡᔫᒃᑭᒃ  
ᑎᒥᐅᑉ ᐊᐅᓚᔾᔭᐃᔨᖓ 

ᐊᖑᑕᐅᔾᔪᑎᑦ, ᕿᑐᕐᖓᒃᓴᓕᐅᓲᖑᕗᑦ 
ᐃᓐᓇᖅᓯᕙᓪᓕᐊᑎᓪᓗᒋᑦ.

ᖁᐃᕝᕕᒃ 
ᐃᑎᕈᖅᐳᑦ ᑕᕝᕘᓇ ᐊᓂᓲᖅ.

ᐃᑎᖅ 
ᑎᒥᑦᑎᓐᓃᑦᑐᖅ ᐊᓇᖅ 
ᐊᓂᒋᐊᖃᓕᕌᖓᑦ ᑕᕝᕘᓇ ᐊᓂᓲᖅ.

ᒪᓐᓂᓕᐅᕐᕖᑦ 
ᒪᓐᓂᖃᐅᑎᑦ ᑎᒥᐅᓪᓗ 
ᐊᐅᓚᔾᔭᐃᔨᖏᑦ ᐊᕐᓇᐅᔾᔪᑎᓄᑦ 
ᐃᒡᓕᐊᑉ ᐊᐅᓚᔾᔭᒋᐊᕈᑎᖏᑦ.

ᐃᓐᓇᕈᖅᐸᓪᓕᐊᑎᓪᓗᑕ, ᐅᔾᔨᕈᓱᑐᐃᓐᓇᕆᐊᖃᖅᐳᓯ ᐅᑦᑑᒃᑭᒃ ᖃᐅᓪᓗᖅᑐᒥ ᒪᕿᒥᒃ ᐊᓂᔪᖃᑲᑕᓕᖅᐸᑕ, 
ᑕᐃᒪᐃᑦᑐᒃᑰᕈᕕᑦ ᖃᓄᐃᙱᑦᑐᖅ, ᑕᐃᔭᐅᔪᖅ ᐅᑦᑐᒃᑯᑦ ᑯᕕᕈᔪᒃᑐᖃᕐᓂᖓᓂᒃ. ᑐᑭᖃᑐᐃᓐᓇᖅᑐᖅ ᐅᑑᒃᑭᒃ 
ᐃᒻᒥᓂᒃ ᓴᓗᒻᒪᖅᓴᕐᓂᖏᓐᓂᒃ.

ᐊᐅᓈᓕᕌᖓᑕ ᐅᑦᑑᑉ ᐃᑭᐊᖓᓃᑦᑐᖅ ᑎᒥᖕᓂᒃ ᐊᓂᕙᓪᓕᐊᓕᕌᖓᑦ. ᑖᓐᓇ ᑕᐃᔭᐅᖃᑕᐅᖕᒥᔪᖅ ᐊᐅᓈᕐᓂᖅ. ᐃᓄᒃ 
ᓯᕗᓪᓕᐹᒥ ᐊᐅᓈᕆᐅᕐᓂᐊᖅᐳᖅ 8 ᐊᒻᒪ 16 ᐊᑯᓐᓂᖓᓐᓂᒃ ᐅᑭᐅᖃᓕᕌᖓᑕ, ᑭᓯᐊᓂ ᑭᒃᑯᓕᒫᑦ ᐊᔾᔨᒌᙱᒻᒪᑕ. 
ᐊᐅᓈᓲᖑᖕᒥᔪᑦ ᐅᓪᓘᖕᓂ ᒪᕐᕉᖕᓂ ᖁᓕᓄᑦ ᐊᐅᓈᓖᓐᓇᐅᔭᖅᖢᑎᓪᓗ ᐅᓪᓗᑦ 21−ᒥ 40-ᒧᑦ ᐊᓂᒍᑕᒫᑦ. ᐊᐅᓈᕆᐅᕈᕕᑦ 
ᑕᐃᒪ ᑐᑭᖃᕐᒥᔪᖅ ᕿᑐᕐᖏᐅᕈᓐᓇᖅᓯᒐᕕᑦ. 

ᐊᐅᓈᕐᓂᖅ

ᐊᖑᑎᓄᑦ ᐊᕐᓇᓄᑦ

ᐊᐅᓈᖅᑎᓪᓗᑎᑦ ᖃᓄᖅ 
ᐊᐅᓚᑦᑕᕆᐊᖃᕐᒪᖔᑦ
ᐊᐅᓈᕐᓂᕆᔭᕐᓄᑦ ᐃᔅᓴᐅᑎᑦᑕᐃᓕᒪᓗᑎᑦ, 
ᖃᓄᐃᓕᐅᕐᕕᖃᕈᓐᓇᑦᑎᐊᖅᐳᑎᑦ:

ᐊᐅᓈᖅᑐᖅᓯᐅᑎᑦ 
ᐃᕐᖑᓯᐅᔭᙳᐊᓂᒃ   
ᐊᑐᕈᓐᓇᖅᐳᓯ ᐅᑦᑑᑉ ᐃᓗᐊᓄᑦ ᐴᕆᐊᓕᑦ 
ᐊᐅᓈᖅᑎᓪᓗᑎᑦ ᑕᕝᕗᖓ ᑯᕕᕙᓪᓕᐊᔪᓐᓇᖅᐳᖅ. 
ᐊᑐᒃᑲᓐᓂᒐᒃᓴᐅᔪᑦ ᐅᐊᓴᖅᑕᐅᒋᐊᖃᖅᐸᒃᖢᑎᒃ 
ᑎᑉᐸᒃᓴᐅᓯᖅᓯᒪᙱᑦᑐᒧᑦ ᐅᐊᓴᐅᒻᒧᑦ ᐆᓇᔪᒃᑐᒧᓪᓗ ᐃᒪᕐᒧᑦ 
ᐊᑐᒃᑲᓐᓂᓚᐅᙱᓐᓂᔅᓯᓐᓂᒃ.

ᐅᑦᑑᑉ ᐃᓗᐊᓄᑦ ᐴᕆᐊᓕᑦ  
ᒥᑭᖦᖢᑎᒃ ᐅᑦᑑᑉ ᐃᓗᐊᓄᐊᕆᐊᓖᑦ ᐊᐅᓈᖅᑕᕐᓄᑦ 
ᐃᔅᓴᐅᑎᔪᓐᓇᖅᑐᖅ. ᐃᓚᖏᑦ ᐴᓯᒋᐊᖅᖢᒋᑦ ᐃᓗᐊᓃᑦᑐᖃᓲᑦ 
ᐃᓚᖏᓪᓗ ᐱᑕᖃᖅᐸᙱᖦᖢᑎᒃ. ᐃᓱᐊᒍᓪᓗ ᕿᓚᒃᓯᒫᕐᔪᒃᖢᑎᒃ 
ᐊᒧᓯᒋᐊᕈᖕᓂ ᐲᕈᑎᒃᓴᒥᒃ. ᐅᑦᑑᑉ ᐃᓗᐊᓄᑦ ᐴᕆᐊᓖᑦ 
ᐊᓯᔾᔨᖅᑕᐅᒐᔪᒋᐊᖃᖅᑐᑦ.

ᑰᑖᒃᓯᑦ  
ᐊᑦᑕᑕᖅᑎᑦᑕᕆᐊᓕᑦ ᖃᕐᓕᕋᓛᖕᓄᑦ ᓂᐱᑦᑕᐅᑎᖃᖅᖢᑎᒃ 
ᐊᑕᐅᓯᑦᑕᐃᓐᓇᕐᒦᔾᔪᑎᖏᓐᓂᒃ. ᑰᑖᒃᓯᑦ ᐊᐅᓈᖅᑕᖓ 
ᐃᔅᓯᖓ ᑕᕝᕗᙵᓲᖑᓪᓗᓂ ᐅᑐᖕᓂᑦ ᐊᓂᕙᓪᓕᐊᔪᖅ. 
ᐊᑐᒃᑲᓐᓂᕈᓐᓇᖅᑐᓂᒃ ᑰᑖᒃᓯᑕᖃᕐᒥᔪᖅ ᐅᐊᓴᒐᒃᓴᐅᓪᓗᑎᒃ 
ᐊᑐᒃᑲᓐᓂᒐᒃᓴᐅᔪᓂᒃ.

** ᑕᒪᒃᑯᓄᖓᓕᒫᖅ ᐊᐅᓈᕐᓗᓂ ᐊᑐᖅᑕᐅᕙᒃᑐᓕᒫᓄᑦ, 
ᐅᖃᓕᒫᖃᑦᑕᕆᐊᖃᖅᑐᑦ ᐴᖓᑕ ᖄᖓᓂ ᑎᑎᕋᖅᓯᒪᔪᑦ!

** ᓄᓇᔅᓯᓐᓂ ᐋᓐᓂᐊᕕᔅᓯᓐᓄᑦ ᖃᐅᔨᒋᐊᖅᐸᒡᓗᓯ ᑐᑭᓯᒋᐊᒃᑲᓐᓂᕈᒪᒑᖓᔅᓯ 
ᖃᓄᐃᓕᐅᕐᓗᑎᒃ ᐊᐅᓈᖅᑐᖅᓯᐅᑎᓂᒃ ᐱᔪᓐᓇᕐᒪᖔᔅᓯ!

ᐃᒡᔪᖃᐅᑎ 
ᐴᐹᖓ ᐅᓲᑉ ᐅᖓᑖᓃᑦᑐᖅ 
ᐊᑕᔾᔪᑎ ᐊᒻᒪ ᓴᐳᔾᔨᔾᔪᑎ 
ᐃᒡᔫᖕᓄᑦ.

ᐅᓱᒃ 
ᐊᖑᑎᑦ ᑭᓲᔾᔪᑎᖏᑦ/

ᐊᑯᓐᓈᖓᓃᑦᑐᖅ.

ᖃᐸᐅᑉ ᐊᖅᑯᑎᖓ  
ᐊᖅᑯᑎᖓ ᐃᓗᓕᖃᓲᑦ 

ᕿᑐᕐᖓᒃᓴᓂᒃ ᐃᒡᔪᖕᓂᙶᖅᑐᑦ 
ᓇᑲᓲᑉ ᕿᓕᖅᓯᓇᖓᓄᑦ.

ᖃᐸᒃᓴᖅ 
ᑎᒥᐅᑉ ᐃᓗᓕᖏᑦ 
ᕿᑐᕐᖓᒃᓴᒧᐊᓲᖅ 
ᖃᐸᙳᖅᖢᓂ.

ᐅᑦᑐᒃ 
ᐅᖃᐅᓯᖅᑕᖅ ᐊᕐᓇᐃᑦ ᐊᑯᓐᓈᖓᑦᑕ 

ᑭᓱᑯᑦᑎᓕᒫᖓ ᐅᑦᑑᓂᕋᖅᑕᐅᕗᖅ 
(ᑕᑯᔪᓐᓇᖅᑕᓕᒫᑎᑦ).

ᐅᕕᐅᖅ 
ᐃᒃᐱᖕᓂᐊᔾᔪᑎᒥᒃ ᑕᑖᖅᑐᖅ 
ᓄᓕᐊᖅᑎᓪᓗᒋᑦ ᒪᕿᓕᖅᐸᑦ 
ᐊᓕᐊᓇᐃᒋᔭᒥᒃ ᐃᒃᐱᖕᓇᖅᑐᑦ.

ᖃᖅᖢᐊ 
ᐅᕕᐅᕐᒧᑦ ᐊᑕᔪᖅ, ᐅᑦᑐᖕᒧᑦ  
ᒪᒃᐱᕆᐊᕐᕕᒃ, ᖁᐃᕝᕕᖕᒧᓪᓗ.

ᐅᑦᑑᑉ ᐊᖕᒪᓂᖓ 
ᐊᕐᓇᐃᑦ ᐊᐅᓈᖅᑎᓪᓗᒋᑦ 
ᑕᕝᕘᓇ ᐊᓂᕙᓪᓕᐊᓲᖅ.

ᐅᑦᑐᒃ 
ᐊᕐᓇᖅ ᐊᐅᓈᖅᑎᓪᓗᒍ ᑕᕝᕘᓇ 
ᐊᓂᓲᖑᕗᖅ ᓯᖓᐃᑎᓪᓗᒋᓪᓗ 
ᕿᑐᕐᖓᒃᓴᕆᔭᐅᔪᖅ ᑕᕝᕘᓇ 

ᐊᓂᓲᖑᒋᓪᓗᓂ.

ᐃᒡᓕᐊᑉ ᐃᐱᐅᑕᖓ 
ᐃᐱᐅᑕᒃᑯ ᑖᒃᑯᐊ ᒪᓐᓂᖃᕐᕖᑦ 
ᒪᓐᓂᖃᕐᕕᖕᓂᙶᖅᑐᓂᒃ ᐅᑦᑑᑉ 
ᐃᓗᐊᒎᖅᑐᓂᒃ.

ᓇᑲᓲᑉ 
ᕿᓕᖅᓯᓇᖓ 
ᑎᒥᐅᑉ ᐃᓗᓕᖏᑦ 
ᕿᑐᕐᖓᒃᓴᒧᐊᓲᖅ 
ᖃᐸᙳᖅᖢᓂ.

ᖁᐃᕝᕕᒃ 
ᐃᑎᕈᑦᑕ ᐃᓂᖓ ᐊᒻᒪ ᖃᐸᒃ 
ᐊᓂᑎᓪᓗᒍ ᐅᓱᖕᒥ (ᑭᓯᐊᓂ 
ᐊᑕᐅᑦᑎᒃᑰᓚᐅᖅᓯᒪᙱᑦᑐᑦ).

ᐅᓱᐃᑦ ᐊᕿᑦᑑᒐᔪᒃᑐᑦ. ᑎᒃᓴᓕᕌᖓᑕ ᐊᐅᖕᒥᒃ ᑕᑕᒃᑳᖓᑦ ᐅᓱᖕᒦᑦᑐᖅ, ᑎᓯᒃᑎᓐᓇᔭᖅᑐᖅ ᑎᒃᓴᓕᖅᐸᑦ.  
ᑎᒃᓴᓕᕈᓐᓇᖅᑐᑦ ᖃᓄᑐᐃᓐᓇᑦᑎᐊᖅ ᐱᔾᔪᑎᖃᕐᓗᑎᒃ ᓲᕐᓗ ᓄᓕᐊᕈᒪᓕᖅᐸᑕ, ᐊᓐᓄᕌᖏᓪᓗ ᐅᓱᖓᓐᓄᑦ 
ᐊᒃᑐᐊᓗᐊᖅᐸᑕ, ᓯᓂᒃᑎᓪᓗᒋᑦ, ᐃᓛᓐᓂᒃᑯᓪᓗ ᐱᔾᔪᑎᖃᙱᑦᑎᐊᕋᓗᐊᖅᖢᑎᒃ ᑎᒃᓴᓕᓚᐅᓲᑦ. ᑕᒪᓐᓇ 
ᖃᓄᐃᙱᑦᑎᐊᖅᑐᖅ!
ᒪᕿᒑᖓᑕ ᒪᕿᒥᒃ ᐊᓂᔪᖃᕌᖓᑦ (ᑕᐃᒎᓯᓕᒃ ᖃᐸᒃ) ᐅᓲᑉ ᐃᓱᐊᒍᑦ ᐊᓂᔪᖅ ᖃᐸᐅᕗᖅ. ᖃᐸᒃ 
ᕿᑐᕐᖓᒃᓴᒥᙶᖅᐳᖅ ᐊᓯᖏᓐᓂᒡᓗ ᑎᒥᖏᑕ ᐃᔅᓯᖏᓐᓂᙶᖅᖢᑎᒃ ᐊᖑᑎᑦ ᑎᒥᖏᓐᓂᒃ. ᓴᖁᓗᐊᓂᒃᖢᓂ 
ᒪᕿᓐᓇᖅᐳᖅ, ᐅᓐᓄᐊᒃᑯᑦ ᓯᓂᒃᑎᓪᓗᑕ, (ᑕᐃᔭᐅᔪᖅ ᓄᓕᐊᙳᐊᖅᑐᓂᒃ ᓯᓐᓇᒃᑐᓗᐊᒧᑦ), ᐅᕝᕙᓘᓐᓃᑦ 
ᓄᓕᐊᓗᒃᑎᓪᓗᑕ. **ᐱᒻᒪᕆᐅᕗᖅ ᐳᐃᒍᖅᑕᐃᓕᓗᑕ ᕿᑐᕐᖓᒃᓴᖓᓂᑎᓪᓗᒍ ᓯᖓᐃᓕᕐᓇᕐᓂᖏᓐᓂᒃ, 
ᑕᐃᒪᐃᓐᓂᖓᓄᑦ ᓴᐳᔾᔨᔾᔪᑎᓂᒃ ᐊᑐᖃᑦᑕᕆᐊᖃᖅᐳᒍᑦ ᓄᓕᐊᖃᑎᖃᕈᒪᑐᐊᕈᕕᑦ.

ᑎᒃᓴᓂᖅ ᐊᒻᒪ ᒪᕿᓂᖅ

ᐃᒡᓕᐊᑉ ᐹᖓ 
ᐅᑦᑑᑉ ᒪᒃᐱᕆᐊᕐᕕᖓ.

ᐅᑦᑐᒃ 
ᑎᒥᐅᑉ ᐃᓚᖓᓃᑦᑐᖅ 

ᖁᐃᕝᕕᑦᑎᓐᓂᙶᓲᖅ ᑎᒥᑦᑎᓐᓂ 
ᐊᓂᓪᓗᓂ.


